
1936ko gerraren oihartzuna iritsi da,
Berako hilerritik Tolosaldera 
Aranzadi zientzia elkarteak zazpi gorpu aurkitu ditu
Berako hilerrian; Alegia, Asteasu, Amasa-Villabona,
Tolosa eta Zizurkilgo alkateak omenaldian egon dira

Jesusa Mendizabal Berakoetxea zizurkildarrak,
biktimen beste hainbat senidek bezala,
«emozio izugarriarekin» jarraitu du ekitaldia q2

Rossi familiaren
zirko italiarreko
emanaldiez
gozatzeko
aukera, Tolosan
Belaunaldiz belaunaldi, 50
urtez pasatu da zirkoaren
bizimodua Rossi familiaren
artean; igandera arte izango
dira San Esteban auzoan q4

Alberto Coto
Matematikaria

«Mundu guztia
izan daiteke ona
zenbakiekin,
entrenatuz gero»
‘Zenbakien magia’hitzaldia
emango du, astelehenean,
Tolosako Topic zentroan

Elkarrizketa q6

Eskualdeko zenbait udal ordezkari eta herritar Berako hilerrian izan ziren atzo egindako omenaldian. A. IMAZ

DMurgoitio lehena,Ziklo Krosean.
Aitzondo elkarteak antolatzen duen Asteasuko Ziklo Kros
proba Egoitz Murgoitiok irabazi du eta bigarren Aitor Her-
nandez izan da. Emakumezkoetan, Olatz Odriozola izan
da azkarrena, eta 23 urtez azpikoetan, Jonathan Lastra.
Eguraldia lagun, jende ugari izan da Elizmendi auzoan.q5

Ikurrina eta
Euskal Herriaren
nazio izaera
aldarrikatu
dituzte
Bai Euskal Herriari-k
ekitaldia egin du Uzturre
mendiko tontorrean,
«inposaketaren aurrean
erantzuteko» deia eginez q7



Asier Imaz 

Aranzadi zientzia elkarteak
1936ko zazpi fusilaturen gorpuak
aurkitu ditu Berako hilerrian. Es-
kualdeko hainbat lagun lurpera-
tu zituzten bertan, hauen jaiotze
agirietan Bera agertzen baitzen
heriotza leku gisa. Atzo, guzti
hauei omenaldi xumea egin zi-
tzaien hilerrian bertan. Tolosa,
Alegia, Zizurkil, Asteasu eta
Amasa-Villabonako alkateak
bertan izan ziren, egia, justizia
eta erreparazioa eskatzeko. Haue-
kin batera, eskualdeko hainbat
herritar izan ziren bertan. 

Jesusa Mendizabal Berakoe-
txea zizurkildarrak «izugarrizko
emozioz» jarraitu zuen ekitaldia.
Etxean atxilotu zuten bere anaia
1936ean, bi guardia zibilek eta
errekete batek. Elias Constancio
Mendizabal Tolosara eraman zu-
ten atxilo. Hilabete inguru bertan
pasa ondoren, Donostiako Onda-
rretara bidali zutela esan zien fa-
miliari, bisita batean. Zuzenean

joan ziren hiriburura, eta bertan,
euren anaia aske utzi zutela esan
zieten Mendizabaltarrei. Hauek
ezinezkoa zela, etxera ez zela azal-
du..., baina erantzuna, argia izan
zen: «Ez baldin bazara isiltzen,
bera irten den leku beretik irten-
go zara».

Urteetan han eta hemengo pa-
perak aztertzen ibili ziren, eta
gehienetan, Oiartzunen lurpera-
tu zutela zioten. Batean, ordea,
Bera aipatzen zen. Xerapio Men-
dizabalek ez zuen zalantzarik,
bere anaia Beran erail eta lurpe-
ratu zuten. Dokumentazio ofizia-
letatik haratago, zuzeneko leku-
koekin hitz egitea lortu zuen Xe-
rapio Mendizabalek, eta hauek
bere anaia Berako hilerrian zego-
ela esan zioten: «Harrobian fusila-
tu zuten, eta gero, 15 lagunekin ba-
tera, kamioian hilerrira eraman
zuten; zuena haietako bat zen». 

Berako Udalaren ekimenez,
Aranzadi zientzia elkarteko kide-
ak indusketekin hasi ziren iragan
ostiralean, hilerrian. Hobi bate-

an, zazpi gorpu aurkitu zituzten,
eskuak atzean lotuta. 

Beran erailak izan ziren herri-
tarrekin, guztira 12 izeneko ze-
rrenda dago osaturik. Hilerrian
aurkitutako gorpuek, gutxienez
zazpi eraildako baieztatu dituzte.
Hala eta guztiz ere, hobia lagin
bat besterik ez da, hau da, bertan
100 lagunetik gora daudela au-
rreikusten dute Aranzadi zien-
tzia elkarteko kideek. Hauek aur-
kitzeko, hilerria ia bere osotasu-
nean mugitu beharko litzateke.

Tolosaldearekin lotura
duen 1936ko gerrako
hobia agertu da Beran 
Tolosaldeko zazpi herritar, erail ondoren
Berako hilerrian lurperatu zituztela uste
dute hauen senideek

Zazpi gorpu aurkitu dituzte Berako hilerrian, eskuak atzean lotuta zituztela. A. IMAZ

SALGAI EDO ALOKAIRUAN

Etxebizitza.Etxebizitza bat
alokatzen da Tolosako Alde Za-
harrean. Sukalde, egongela, 3
logela, bainugela eta terrazare-
kin. Interesatuek deitu 618 77 29
98 telefono zenbakira.
Ile apaindegia.Villabonan, ile
apaindegia saldu edo alokatu
nahi da. Interesatuek 630 099
092 telefono zenbakira deitu
behar dute.

Autoa.Citroen Berlingo XTR
saltzen da, 2008. urtekoa. Au-
kera ezin hobea. Interesatuek
deitu: 635 203 056.

LAN BILA

Etxeko lanak.Etxeko lanetara-
ko: etxeko lanak egin edota
haurrak zaintzeko, emakume
euskaldunak bere burua es-
kaintzen du. Autoa badauka.
943 696882 / 606 521992

G Iragarki laburrak

A. Imaz 

Berako hobian, zazpi gorputzekin
batera, diru-zorro bat aurkitu
dute txanponekin. Pako Etxebe-
rriak ekitaldira gerturatutako
guztiei erakutsi nahi izan zien
aurkikuntza, argazkian ikus dai-
tekeen bezala.

Aranzadi Zientzia Elkarteko
Antropologia saileko zuzenda-
riak, udalei kritika eraikitzailea
zuzendu zien.
1936ko gerrako zazpi gorpu aurkitu
dituzue hobian, zein izango da hu-
rrengo urratsa?
Ez genuen horrelakorik egitea
aurreikusten; helburua ez da
identifikazio prozesu batean sar-
tzea. Berako hilerrian garai ho-
rretako gorpuak zeudela frogatu
nahi genuen; egia zela esaten
zena. Horrekin batera, betirako
omenaldi gune bat izatea nahi ge-
nuen. Orain badakigu horrela
dela, eta bihar (gaur), hortzen la-
gin batzuk hartuko ditugu, DNA
frogak egin behar baldin badira
hor izateko. 
Ilusio gehiegi egitea ez da ona izan-
go,beraz.
Oso kontuz ibili beharreko gaia
da. Ilusio faltsuak ez dira sortu be-
har. Eraildako 10 lagunez hitz egi-
ten ariko bagina, zazpi hauek
identifikatzen ahaleginduko gi-
nen buru belarri, baina 100 per-
tsona baina gehiagoz ari gara hiz-
ketan. Euren familiei ezin zaie
esan hau zurea da eta zurea ez da
azaldu. Izugarrizko kaltea eta
etsipena sor dezakezu. Zazpi
hauek beste guztiak ordezkatzen
dituzte; horrela ikusi behar da.  
Bildutako informazioarekin zer
egingo duzue?
Txosten objektibo bat osatuko
dugu dokumentazio guztiarekin.
Berako Udalak nahi baldin badu,
egia ofizial bilakatuko du.
Udalak horrelakorik egin al dezake?
Hemen mundu guztiak gober-
nuari eta Memoria Historikoaren

Legeari botatzen dio errua, hau
egiten ez duelako uzten eta abar.
Baina hori ez da horrela. Zinego-
tzi eta alkateak herri mailan esta-
tuaren ordezkariak dira, autori-
tatea dira. Eurek nahi baldin ba-
dute, egia historikoa egia ofizial
bilaka dezakete. Herri mailan
hori egin daiteke nahi baldin
bada; ez baldin bada nahi ez. Me-
moria Historikoaren Legea aitza-
kiatzat jarri eta gero ezer ez egin,
hori tranpa handi bat da. 
Zer egin beharko luke , beraz, udal
batek?
Biktimen eskubideak hiru dira:
egia, justizia eta erreparazioa.
Nola erreparatu nahi duzu egia ez
baduzu ezagutzen? Udal askok
omenaldiak egin nahi dituzte
egia jakin aurretik. Hori tranpa
besterik ez da. 
Aurkako adibideak ere egongo dira,
ezta?
Gutxi batzuk badira, bai, lana
txukun egin dutenak: Zaldibia,
Aibar, Oiartzun... Tolosan adibi-
dez, gauzak ondo egin zituzten
duela urte batzuk. Omenaldia eta
horrelako gauzen aurretik, egia
ezagutu nahi zutela esan zuten.
Mikel Errazkin ibili zen lanean
eurekin, urte bete baino gehiago-
an informazioa biltzen. Txosten
bat egin zuen, eta hori zen egia.
Denak ados? Bai, ados agertu zi-
ren. Ondoren, omenaldia egin zu-
ten, oso arrakastatsua gainera. 
Zergatik ez dute denek hori egin? 
Zergatik dute oraindik Franco he-
rriko seme kuttun bezala? Ez da-
kitelako, ez dutelako ezer egin
nahi edo alderditik inork ez diela-
ko hau egin behar duzue esan. 
Beran lortu dena lortzeko, udalak
presionatu behar dira,beraz.
Zalantzarik gabe. 

Francisco Etxeberria 1Aranzadiko kidea

«Zazpi hauek beste
guztiak ordezkatzen
dituzte»

A. IMAZ

BERAN ERAILAK

pDaniel Arrillaga Tolosa (Vi-
llabona).
pGabino Barroso Minguez (Zi-
zurkil).
pJuan Etxenike Matxiarena
(Villabona).
pMaximo Erostarbe Baztarri-
ka (Villabona).
pConstantino Iglesias Ortiz
(Tolosa).
pElias Constancio Mendiza-
bal Berakoetxea (Zizurkil).
pJoxe Leon Uzkudun Uzkudun
(Asteasu).

GTolosaldekoak



Iñigo Terradillos Tolosa

Jai egun batena baino, larunbat
baten itxura handiagoa zuen
atzoko egunak Tolosan. Eta, hori-

xe zen, hain zuzen Tolosa&Co
merkatari eta ostalarien elkarte-
koen xedea. Helburu horrekin an-
tolatu zituzten hainbat ekimen
atzoko egunez.

Hitzordu berezia Berazubiko
estadioan egin zuten. Oso gutxi-
tan ikus daitekeen ikuskizuna ze-
goen bertan: aeromodelismoa eta
itsasmodelismoa. Batetik, igerile-
kuan itsasontzi telegidatuekin
erakustaldia egiten ari ziren. Au-
rreraxeago, estadioan bertan, he-

gazkinen erakusketa dotorea.
Hauek sortu zuten, ikusmin han-
diena, bereziki euren jabeek he-
gan jarri zituztenean. Txikiak,
handiagoak, hegazkinak nahiz
helikopteroak, era guztietako te-
legidatuekin airean akrobazia be-
reziak egiteko gai direla erakutsi
zuten euren pilotuek lurretik. 

Bestalde, jatekoa eta edatekoa
nahi zuenak, Txuletaren Festa-
ren atariko moduan, Zerkausian
zuen horretarako aukera. Bu-

rruntzia eta hanburgesak dasta-
tu ahal zituen hara gerturatzen
zen edonork. Eta jendea erruz
joan zen. Dendetara erosketak
egitera bezala. Izan ere, jai eguna
izan arren, merkatari elkarteko
50 saltoki inguruk euren ateak
ireki zituzten. Dendariak gustura
azaldu ziren ekimenak izandako
harrerarekin.

Bada, hegazkinak edo itsason-
tziak ikusten, Zerkausian bazkal-
tzen nahiz dendetan erosketak

egiten, mugimendua nabari zen
herrian. Eta kanpotik zetozenen-
tzat ere bazuten beste zerbait
prestatua, tren turistikoa. Hau
Tolosatik barrena ibili zen egun
osoan.

Zubi luze honetarako antolatu-
riko egitarauaren barruan koka-
tzen dira atzoko ekitaldiak. He-
rriari bizitasuna emateko helbu-
ru berarekin, piztu zituzten
Gabonetako argiak herenegun
gauean.

Bizitasuna emateko hamaika bide
Tolosa & Co merkatari
eta ostalarien elkarteak
antolatuta, hainbat
ekitaldiz gozatzeko
aukera izan da 

Jende ugari izan zen Berazubiko estadioan hegazkin eta helikoptero telegidatuak airean ikusten. Igerilekuan itsasontzien erakustaldia egin zuten. I.T.

‹ Tolosa

Tren turistikoan herrian barna itzuli bat emateko aukera izan zen. Gainera, 50 saltoki inguruk ireki zituen ateak. I.G.L./I.T.

Tolosa CFko nesken txirrindulari taldekoak eta judo elkartekoak aritu ziren jakiak prestatzen Zerkausian. Jende ugari geratu zen bertan bazkaltzen. I.G.L.

Asier Imaz Tolosa

R
ossi anai-arreben zirko
italiarra Tolosaldera
etorri da. Lau egunetan
zehar, Tolosako San Es-

teban auzoan, ikuskizunik harri-
garrienak eskainiko dituzte, fa-
milia guztiarentzat egokituak.
Emanaldiekin atzo hasi ziren, eta
azken biak, igandean egingo di-
tuzte. 

Hiru pailazok gidatzen dute
ordu t’erditik gora irauten duen
ikuskizuna. Hauei laguntzen,
Euskal Herrian egonik, euskaraz
hitz egiten duten pailazoak egon-
go dira. 600 lagunentzako lekua
duen karpatik, malabaristak, tra-
pezistak, buruz buruko erronkak,
akrobaziak, antipodistak eta abar
igaroko dira. 

Ricard Panades kataluniarra
da, eta azken urteetan, Rossi fa-
miliaren partaide bilakatu da.
1988. urtean hasi zen zirko mun-
duaren inguruan mugitzen, auto-

gestioaren bidetik. Egun, Italiar
Zirko Handian profesionalki bal-
din badabil ere, elkarte desberdi-
nekin kolaboratzen jarraitzen du.
Rossi anai-arreben zirkoak 50
urte baino gehiago dituela dio, eta
berak ezagutzen dituenetik, atse-
denik ez dutela hartu azpimarra-
tzen du. Elkar trukean, adiskide-
tasuna topatu zuten Bartzelonan
Panadesek eta Rossitarrek. Oina-
rri horietatik abiatuta, 80 lagune-

ko familia handi horren zati da
egun. Urte honetan eman dituz-
ten emanaldien inguruan galde-
tuta, amaiera gabeko zerrenda ai-
patu du: Bartzelona, Lerida,
Huesca, Tudela, Durango, Gas-
teiz, Arrasate... 

Krisiaren eragina nabaritu du-
tela dio, hala eta guztiz ere, sarre-
retan egin duten esfortzuagatik
agian, emanaldiak jendez bete-
tzen direla aipatu du.  

Panadesentzat bizimodua da
zirkoa, eta Rossi familia jartzen
du horren adibide: «Euren bizi-
modua hau da, urte guztian hara
eta hona ibiltzea. Geldialdiak
gehienetan aste batekoak izaten
dira, eta berriro errepidera». 40
kamioi inguru mugitzen ditu Ros-
si familiaren zirkoak, eta euren
etxebizitzak hauek dira. Haurrek
adibidez, kamioi horietako bate-
an dute euren eskola. Belaunaldiz
belaunaldi pasatzen doan bizimo-
duaren fruituak, beraz, Tolosara
iritsi dira. 

Rossi familiaren zirkoa San Esteban auzoan egongo da igandera bitarte.
50 urte baino gehiagoko esperientzia, belaunaldiz belaunaldi pasatu da
Rossitarren artean; Tolosan, euren emanaldiaz gozatzeko aukera dago.

Italiar Zirko Handia
Tolosara iritsi da

Tolosako San Esteban auzoko aparkalekuan jarri dute  Rossi anai-arrebek euren zirkoa. A. IMAZ

GAUR, ABENDUAK 7

p17:00etan eta 19:30ean.

BIHAR, ABENDUAK 8

p17:00etan eta 19:30ean.

ETZI, ABENDUAK 9

p12:00etan eta 17:30ean.

GEmanaldiak

A. Imaz Areso

Aresoko argazki lehiaketa Eden
Algerok irabazi du, eta bigarren,
Ana Goñi sailkatu da. Baltzolako
kobazuloetan ateratako argazkia
aurkeztu zuen lehiaketara Eden
Algerok, eta Ana Goñik, Areso
okindegiko azken labekadaren
argazkia. 

Lehen sariduna ondare natura-
laren atalean sartzen zen, eta bi-
garrena, ondare arkitektonikoa-
renean. 

Argazki lehiaketako hiruga-
rren posturako zozketa egitea
erabaki zuten. Eden Algerok Iru-
so jatetxean bi lagunentzako afa-
ria irabazi zuen bere argazkiare-
kin, eta Ana Goñik, hirugarren
sailkatuak bezala, Euskararen
Egunean egin zen afarirako bi
gonbidapen.

Aresoko etxebizitza berriak
Herrian etxebizitza berriak erai-
kitzeko egin diren tramiteak dire-
la eta, Nafarroako gobernuak
gaur egun dagoen eskaria justifi-
katzeko eskatu du. Horri erantzu-
teko, Aresoko Udalak etxebizitza
eskuratzeko interesa duten herri-
tar guztien zerrenda osatu nahi
du. Zerrenda informatiboa izan-
go da, hau da, izena emateak ez
luke loturarik ekarriko.  

Eden Algerok eta Ana
Goñik irabazi dute
argazki lehiaketa
Aresoko Udalak
etxebizitza eskuratzeko
interesa duten
herritarren zerrenda
egin nahi du

Lehen saria Baltzolako kobazuloetako argazki honek irabazi du. EDEN ALGERO

Aresoko okindegiko azken labekadaren argazkia, bigarren saritua. ANA GOÑI



I. Terradillos Asteasu

Egoitz Murgoitiok (Hirumet) eta
Olatz Odriozolak (Conor) irabazi
dute Aitzondo elkarteak antola-
turiko Asteasuko XIV. Ziklo Kros
proba. Eguraldi bikainak lagun-
durik, urtero moduan jende ugari
izan zen atzo Elizmendi auzoan
proba ikusgarri honetaz bertatik
bertara gozatzen. 

Murgoitio eta Hernandezen ar-
teko lehia iragarria zegoen lehen
postuetarako, eta horrela izan
zen. Hernandezek bederatzi ga-
raipen batu ditu denboraldi hone-
tan, baina atzokoan ezin izan
zuen lehen postuan amaitu, eta
iazko txapeldun berarekin geratu
zen proba. Murgoitio bizkaitarra
nagusitasun osoz sartu zen hel-
mugan.

Emakumezkoetan, berriz,
Odriozolak, Paciosek eta Meri-
nok osatu zuten podiuma. 23 ur-
tez azpikoetan azpimarratzekoa
izan zen Jonathan Lastraren
lana. Laugarren geratu zen sail-
kapen orokorrean, indartsu dato-
rrela erakutsiz.

Murgoitio eta
Odriozola garaile,
Asteasuko 
Ziklo Kros proban
Aitzondo elkarteak
antolaturiko probak
harrera ona izan zuen
ohi bezala, eguraldi
onak lagundurik

Azken egunetako eurien ondorioz, ibilbidea erabat lokazturik zegoen. I.T.

‹ Tolosaldea

Beotibar Zesta Punta taldeak eta Jai Alive enpre-
sak antolatuta, zesta punta jaialdi erakargarriaz
gozatzeko aukera izan zen, atzo arratsaldean, Be-
otibar pilotalekuan. Batetik, Europako 22 urtez

azpikoen txapelketa irabazi berri duten Beñat eta
Arkaitz tolosarrak Beñat eta Alliezen aurka aritu
ziren, eta estelarrean, Egiguren II.a eta Alliez I.a
Oiharan eta Dukeren aurka (irudian). I.T.

ZESTA PUNTA JAIALDI POLITA

Irudia qTolosa

ELITE MUTILAK

p1.Egoitz Murgoitio.
p2.Aitor Hernandez.
p3.Tino Zaballa.

ELITE NESKAK

p1.Olatz Odriozola.
p2.Merce Pacios.
p3.Eider Merino.

23 URTEZ AZPIKOAK

p1.Jonathan Lastra.

JUNIOR MUTILAK

p1.Arne Poelvoorde.
p2.Alex Aranburu.
p3.Alvaro Carral.

JUNIOR NESKAK

p1.Paula Lanz.
p2.Yaiza Agirre.
p3. Maitane Perez.

KADETE MUTILAK

p1.Jokin Alberdi.
p2.Unai Orbea.
p3. Josu Albizua.

KADETE NESKAK

p1.Alba Fernandez.
p2.Enara Lopez.
p3. Mireia Muñoz.

MASTER 30

p1.Juan Jose Romero.

MASTER 40

p1.Rafa Ruiz de Arcaute.

MASTER 50

p1.Jose Antonio Mazaira.

MASTER 60

p1.Jesus Mari Alzola.

GSailkapena

Hamalau Guiness errekor eta bederatzi
domina, kalkuluak buruz eginez

D
Bospasei urte zituela, bere senideen arreta piztu zuen Al-
berto Cotok kalkuluak buruz egiteko zuen gaitasunak. Urte

batzuk geroago, ekonomiaren arlora bideratu zituen unibertsitate
ikasketak, baina matematikarekiko grinak autodidakta izatera
eraman du asturiarra, bere algoritmo eta metodo propioak jorra-
tuz. Horrela, aditua da matematikaren pedagogian, eta mundu
mailan erreferentzia bilakatu da esparru honetan.

Bere izena 1998an hasi zen ezagun egiten, telebistako saio ba-
tean irabazi zuen sari bat medio, eta 1999an lehen Guiness erreko-
rra eskuratu zuen. Gaur egun, 14 Guiness errekorren jabea da, eta 9
domina ditu. Garaipen gehien dituen kalkulatzailea da, eta idatzi-
rik dituen zazpi liburuek munduari bira eman diote, best seller-ak
izatera iritsi arte.

Itzea Urkizu 

Zenbakien magia izenburupean,
Topic zentroan kalkuluak buruz
egitearen inguruan ariko da, da-
torren astelehenean, 18:30etik au-
rrera, Alberto Coto (Lada de Lan-
greo, Espainia, 1970). 

Tolosaldean Ikastn-eko Bizi
Osoan Zeharreko Ikaskuntza pro-
gramaren barruko egitasmoa da
hitzaldia, eta eserleku guztiak
bete dira jada. Parte hartzaileek
kalkulagailu bana eraman behar-
ko dute saiora, antolatzaileek
hala eskatuta. 

Matematikarekiko duten ikus-
pegia aldatuko zaie bertaratuei,
antolatzaileek eta hizlariak azal-
du dutenez. Eguneroko bizitzan
erabiltzen den matematika oina-
rri hartuta, Cotok hamaika eta
bat demostrazio egingo ditu To-
pic-eko publikoaren aurrean, eta
adimena entrenatzeak duen ga-
rrantzia nabarmenduko du.
Astelehenean hitzaldia eskainiko
duzu Tolosan. Zer entzun ahal izan-
go dute bertaratuek?
Buruzko kalkuluaren Guiness
errekordun gisa, besteak beste
erakustaldiak egiten ditut nire
saioetan; kalkuluak azkar egitea-
ren demostrazioak egiten ditut.
Hortik abiatuta, pixkana-pixka-

na, erabiltzen ditudan algoritmo-
ak edo metodoak azaltzen dizkiot
publikoari, eta hauek duten ga-
rrantziaz hitz egiten dut. Era be-
rean, Howard Gardner-ek propo-
satutako adimen anizkunen ga-
rapenaz ere ariko naiz, eta baita
kontzentratzeak nahiz irakurtze-
ko gaitasunak duten berebiziko
garrantziaz ere. Honenbestez, di-
namika matematikaren ingu-
ruan pedagogia lantzea izango
da, nire algoritmoak azalduz. 
Zein adinetako jendeari zuzenduko
diozu hitzaldia?
Askotariko hitzaldiak eskaintzen
ditut, nola haurrentzat, hala hel-
duentzat. Dena den, ikusle guz-
tiei begirako hitzaldiak ere es-
kaintzen ditut, eta Tolosakoa 10
urtetik gorako edozein ikusleren-
tzat oso egokia da. Guztiek uler-
tuko dituzten gauzez ariko naiz,
eta ez dira matematikaren arloko
kontu konplexuak izango. Fine-
an, gure egunerokoan erabiltzen
dugun matematika horrekin
egingo ditut demostrazioak eta
azalpenak. 
Kontzentratzearen garrantzia aipa-
tu duzu. Bertaratutakoei horretara-
ko metodoak ere irakatsiko dizkie-
zu?
Bai, bai, beti egiten dut hori. Izan
ere, hori da guztiaren muina. Nik

beti esaten dut, ez naizela magoa;
magoek trikimailuak egiten di-
tuzte, baina ez dute sekula konta-
tzen joko horiek nola egiten dituz-
ten. Nire kasua bestelakoa da, eta
gauzak behin eta berriz lantzean
dago sekretua. Horretan jardun
behar da, kalkulu azkarrerako
gaitasun hori eskuratu ahal izate-
ko. Beraz, nire metodoak azaltzen
ditut beti, honetan hasteko gogoa
duen edonork abiapuntuak izan
ditzan. 
Gizarteak, oro har, matematika zail-
tasunez betea ikusi ohi du. Zure hi-
tzaldietan ikuspegi horri buelta
ematen diozu?
Bai, horretan saiatzen naiz, modu
batera edo bestera. Izan ere, mate-
matikaren inguruan dauden bel-
dur horiek, herrialde latinoetan
berezkoagoak dira. Latinoameri-
kan, esaterako, beldurra diote
matematikari, eta izu honetatik
abiatuz gero, ezinezkoa da arlo
honetan trebea izatea. Dinamika
ezkor hori puskatzen saiatu be-
har da, azken finean, gaiaren in-
guruko aurreiritzi bat besterik ez
baita. Gero, hortik aurrera, prak-
tikan jartzea eta lantzea besterik
ez da, esan bezala. Nire ideia jen-
deak matematikarekiko eta kal-
kuluarekiko duen ikuspegia pix-
ka bat aldatzea da.

Eta zu, nolatan hasi zinen matema-
tikaren mundu honetan?
Kalkuluak buruz egiten oso txi-
kia nintzela hasi nintzen; bospa-
sei urte izango nituen, familiare-
kin kartetan jolasten aritu eta
puntuak kontatzen hasi nintze-
nean. Hortik aurrera, zenbakia-
ren aldagai hori garatzea oso di-
bertigarria izan daiteke, karta-jo-
koan abantaila eman diezazuke
eta. Horrela hasi nintzen, eta
hainbat teknika erabili nahiz sor-
tu nituen, trebetasuna lantzeko.
Profesional moduan, berriz, nola-
bait esatearren, telebistaren bi-
tartez hasi nintzen: Television

Española kateko ¿Qué aposta-
mos?saioan parte hartu nuen kal-
kuluko proba bat eginez. Lehen
saria eskuratu nuen, eta beste
programa nahiz hedabide batzue-
tatik deitzen hasi zitzaizkidan.
Guiness errekorra ere hari horri
tiraka etorri zen, eta horrela hasi
nintzen matematikarena seriota-
sun gehiagorekin hartzen.
Teknikaren garrantzia behin baino
gehiagotan aipatu duzu, baina be-
rezko zerbait ere izan beharko da, zu
iritsi zaren lekura heltzeko.
Bizitzan gauza asko bezalakoa da
hau ere. Nik korri egitea gustuko
dut, eta maratoietan-eta parte

hartzen dut, eta entrenatzerako-
an, nire marka hobetzen saiatzen
naiz. Horrek ez du esan nahi Ge-
breselassie bat izango naizenik,
horretarako genetika egokirik ez
baitut. Eta pertsona bakoitzak
gauza batzuetarako, besteetara-
ko baino dohain handiagoak di-
tuen arren, mundu guztia izan
daiteke ona, zenbakiekin entre-
natzen trebatuz gero. Norberak
bere aurrerapausoak eta hobetze-
ak bilatu behar ditu. 
Gaitasun horrekin, kalkulagailua az-
kenekoz erabili zenuen unea aspal-
dikoa izango da,ezta?
[Barreak]. Ba, egia esan, oso gu-
txitan erabili izan dudan tresna
da, eta ez nuke jakingo kalkula-
gailua erabili izan dudan une ja-
kin bat aipatzen. Noizbait erabil-
tzen baldin badut, buruz eginda-
ko kalkuluren baten emaitza
berresteko izaten da. Baina ez dut
erabiltzen, ez. 
1tolosa@hitza.info

Alberto Coto qMatematikaria

Gaitasun berezi bat duela onartzen duen arren, zenbakiekin entrenatuta ona izatera edonor
irits daitekeela dio. Astelehenean,‘Zenbakien magia’hitzaldia eskainiko du Tolosan.

«Ez nuke jakingo, kalkulagailua erabili
izan dudan une jakin bat aipatzen»

HITZA

Nire metodoak azaltzen
ditut beti, honetan
hasteko gogoa duenak
abiapuntua izan dezan»

«Matematikaren
inguruko beldur horiek,
herrialde latinoetan
ohikoagoak dira»

«Mundu guztia 
izan daiteke ona,
zenbakiekin entrenatzen
trebatuz gero»
ALBERTO COTO
Matematikaria

‘‘

2 Hilberriak eta urteurrenak

Bere sendiak asko eskertzen dizuete, samin-
agurra bidali zenutenei eta baita bere hiletara

etorri zineten guztioi, eta gonbidatzen
zaituztete bere arimaren alde aabbeenndduuaarreenn  99aann

iiggaannddeeaa  eegguueerrddiikkoo  1122::0000eettaann  GGooiiaazzkkoo  eelliizzaann
egingo den mezara.

Goiatzen, 2012ko abenduaren 7a

-Esker onak-

JOSE MARI
SENPERENA

ESNAOLA

ARANTZAZU 
TAPIA 

RODRIGUEZ DE
CASTRO andrea 

Herenegun hil zen, 3366  uurrttee zituela.
- Goian bego -

Begiak itxiaz astiro 
oroitzen zaitugu aldiro

pentsatu dugu maitekiro
batuko garela berriro. 

Errotakoak

Alkizan, 2012ko abenduaren 7a

ESKELAK

943-65 56 95

tolosaldean@hitza.info

Imanol Garcia Landa 

Geurea ikurrina lelopean 50 per-
tsona inguru igo ziren atzo Uztu-
rre mendira, Bai Euskal Herriari
ekimenak bultzatutako ekital-
dian. Uzturreko tontorretik Eus-
kal Herriaren nazio izaera alda-
rrikatu zuten, eta «inposaketaren
aurrean erantzuteko» deia egin
zieten herritarrei. Ekitaldian
azaldu zutenez, «euskaldunak
gara, ez espainiarrak ezta frantse-
sak ere, eta gure geroaren jabe
izateko borrokatu beharko dugu-
la badakigu. Gaur gu hona iritsi

ahal izateko gure aurrekoek bo-
rrokatu behar izan zuten bezala».

Nahikoa dela aldarrikatu zu-
ten ekimenetik: «Duela 500 urte
inbaditu gintuzten berberak dira
gaur egun oraindik, espainiar iza-
tera behartu nahi gaituzten ho-
riek. Demokrazia hitzarekin ahoa
betetzen duten horiek, ezpatak
dakartzate eskuetan. Euskal He-
rria zatitzen duten ezpatak, gure
etorkizuna moztu nahi duten ez-
pata herdoilduekin jarraitzen
dute konkistatzaileek».

Euskal instituzioetan Espai-
niako banderak «indarrez jartze-
ra behartzea» egoera horren era-
kusle dela esan zuten. «Konkista-
tzaileen ikurrek ez dute lekurik
euskal instituzioetan ez eta Eus-
kal Herrian ere, eta benetan inda-
rrez jarririko ikurra gure egingo
dugulakoan badaude jai dute»,
gaineratu zuten.  

Bai Euskal Herriari ekimene-
tik dei egin zuten «antolatzera eta
egunerokoan garen bezala ager-
tzera: euskaraz bizitzera, Euskal
Herria ezagutu eta ezagutarazte-
ra, eta gure herria maitatzera.
Soilik horrela lortuko bai dugu
Euskal Herriak bizi duen ukazioa
gainditzea». Ekimenetik eske-
rrak eman dizkiete deialdiarekin
bat egin zutenei eta baita atzo la-
nera joan ziren guztiei, abendua-
ren 6an «ez baitugu ezer ospatze-
ko, baina bai aldarrikatzeko»,
esan zutenez.

Adunan, herri batzarra
Espainiako bandera udaletxeeta-
ko balkoietan jartzearen «inposi-
zioaren» aurrean, Adunan herri
batzarra egingo dute hilaren 11n,
asteartean, 19:30ean kultur areto-
an. Udalak dei egin du herritar
guztiei bileran parte hartzeko. 

«Inposaketaren aurrean
erantzuteko» deia egin du
Bai Euskal Herriari ekimenak
Uzturre mendiko
tontorrean ekitaldia
egin dute ikurrina eta
Euskal Herriaren nazio
izaera aldarrikatuz 

Uzturre mendiko tontorrera ikurrinekin igo ziren, atzo, aldarrikapen ekitaldia egitera. HITZA

Urrutia eta Mujika,
Gabonetako Lehiaketan

HERRI KIROLAK ›Gabonetako
Harri Jasotze eta Aizkolari
Lehiaketaren lehen finalerdia
jokatuko da Bilboko La Espe-
ranza pilotalekuan, 12:00etan
hasita, bihar. Bertan parte har-
tuko dute Josetxo Urrutia harri
jasotzaile leitzarrak eta Jesus
Mari Mujika aizkolari ibartarrak.

TOPAk batzarrera deitu ditu
herritarrak hilaren 15erako

GIZARTEA ›Tolosaldea Osasun
Publikoaren Alde (TOPA) pla-
taformak herritarrak deitu ditu
hilaren 15ean, larunbata, Tolo-
sako kultur etxean egingo den
batzarra. Bertan, Osakidetzak
eta Asuncion klinikak sinatuta-
ko hitzarmenaren lehen urtea-
ren herri balantzea egingo dute.

DLaburrak Larramendiko urbanizazio
lanei buruzko batzarra

TOLOSA ›Larramendiko urbani-
zazioaren lanak hastear direne-
an, Tolosako udal gobernuak
dei egiten die herritar guztiei
eta, bereziki, Larramendiko
auzotarrei hilaren 11n, astearte-
an, 19:00etan udaletxeko bilku-
ra aretoan egingo den batzarre-
ra. Gai hauek aurkeztuko dira:
lurperatze obren egutegia, trafi-
koaren antolaketa eta urbani-
zazio proiektuaren hobekun-
tzak.

Antzerkia, igandean,
Alegiako Gaztetxean 

ALEGIA ›Alegiako Gaztetxea-
ren 25. urteurrena ospatzen ari
dira hainbat ekitaldirekin.
Hurrengoa igandean izango da,
hilaren 9an, 19:00etan, eta La
Patro Teatro taldearen eskutik
La verdadera historia de Lola
Puñales antzezlana ikusi ahal
izango da.

I. Garcia Landa Tolosa

Tolosako Santa Mariako musika
kapera Sortzez Garbiaren eguna
dela eta, gaur eta bihar parrokian
bertan izango diren ospakizune-
tara gonbidatu ditu tolosar guz-
tiak. «Aukera bakarra eta ezohiz-
koa izango da handiak eta solem-
neak diren musika lanak hainbat
musikarik eta abeslarik interpre-
tatuz entzutea», azaldu dute mu-
sika kaperatik.

Gaur, 19:00etako mezan, Felipe
Gorritiren Motetes al Santísimo
eta Salve entzun ahal izango dira.
Bihar, 12:00etako mezan, Eduar-
do Mokoroak San Joan Bautista-
ren ohorean egindako meza, Tolo-
san Inmakuladaren meza izenez
ezaguna dena, eta Felipe Gorriti-
ren Motetes al Santísimo, Magni-
ficateta Agur Jesusen amaentzun
ahal izango dira. 

Santa Mariako musika kape-
rak 90 kide inguru ditu. Hari eta
haize orkestra, organista, abesla-
riak eta zuzendariak osatzen dute
taldea. Luis Orduña da musika
kaperako zuzendaria, Loreto Fer-
nandez da organista, eta bakarla-
ri gisa Axun Gaztañaga, Joseja
Garcia, Javier Yarza eta Jexus
Mari Jauregi aritzen dira. 

Santa Maria musika
kaperak parrokian
bi saio egingo ditu 
Sortzez Garbia eguna
dela eta, Gorritiren eta
Mokoroaren obrak
interpretatuko ditu 
gaur eta bihar 

2 Farmaziak

GAUR

pTolosa.Morant, R. Zabalarre-
ta Lorategiak, 1. 943 67 38 49.
pLekunberri.Mendia, M. I.
Aralar kalea, 25. 112.

BIHAR

pTolosa.Etxebeste, J.M. Gerni-
kako Arbolaren Lorategiak, 3.
943 65 10 40.
pLekunberri.Mendia, M. I.
Aralar kalea, 25. 112.

ETZI

pIbarra. Iturrioz, I. Euskal 

2 Agenda

DEIALDIAK

pTolosa.Txuletaren Festa izan-
go da gaurtik hilaren 9ra. Zer-
kausiko eta Euskal Herria plaza-
ko otorduetarako txartelak To-
losaldea Tourren eskatu behar
dira, 943 69 74 13 telefono zen-
bakira deituta, edo tour@tolo-
saldea.net helbidera idatzita.
pTolosa.Santa Maria musika
kaperak, Sortzez Garbia eguna
dela eta, gaurko 19:00etako
mezan eta biharko 12:00etako
mezan Felipe Gorriti eta Eduar-
do Mokoroaren obrak interpre-
tatuko ditu parrokian.
pTolosa.Atsedena taldeak
Inauterietako Astelehenitan
parte hartzeko izen emate epea
luzatu du hilaren 14a arte. Parte
hartu nahi duenak 646 90 05 51
zenbakira deitu behar du.
pAlegia.Alegiako Gaztetxea-
ren 25. urteurrena dela eta, eki-
taldiak antolatu dituzte. Etzi,
igandea, 19:00etan, La Patro
Teatro taldeak La verdadera
historia de Lola Puñales obra
antzeztuko du.

pIbarra.Kultur eta kirol jardue-
rengatik diru laguntzentzako
epea zabalik dute norbanako,
talde eta erakundeek. Informa-
zioa eta eskaerak jasotzeko
udaletxera joan behar da.

ERAKUSKETAK

pLarraul.Koldo Jauregiren aho
soinu bilduma ikusgai dago mu-
seo etnografikoan, urte bukae-
rara arte.
pTolosa.Mariona Masgrauren
110 lan biltzen dituen Bidaia bat
txotxongiloen mundura erakus-
keta, Topicen.
pTolosa. Inmakulada ikaste-
txeak eta Mugen Gainetik-ek
antolatuta, Guatemalako Ixil
eskualdeko emakumeen ingu-
ruko erakusketa, Aranburun.

ZINEMA

pTolosa.Leidor aretoan bi fil-
ma izango dira asteburuan. Lo-
oper filma bihar, 22:30ean, eta
etzi 19:30ean. Hotel Transilva-
nia filma, etzi, 17:00etan.

Tolosako Udalean atzo ez zen jai egunik egin, eta
beraz, zubirik egingo ez denez, gaur ere udal zerbi-
tzuak zabalik izango dira. Espainiako konstituzio-
aren egunaren ordez, astelehenean egin zuten jai,
Euskararen Nazioarteko Egunean. Lan egutegian

ere beste bi aldaketa egin dituzte udal langileek.
Hala, urriaren 12an eta urriaren 25ean ez zuten jai-
rik egin, eta horien ordez Ostiral Mehean eta Ema-
kumearen Nazioarteko Egunean, martxoaren
8an, egin zituzten jai egunak. I.G.L.

ABENDUAREN 6AN, JAI EGUNIK EZ

Irudia qTolosa

D
Goiza Arratsaldea Tenperatura

2012-12-07

2 Agurrak

Zorionak!
Markel Martinez Sagastibeltza

(Leitza). Abenduaren 9an 4 urte.
Urte askoz eta muxu handi bat

familia guztiaren partetik.

Herria, 3. 943 67 09 15 .
pLekunberri.Mendia, M. I.
Aralar kalea, 25. 112.

ETZIDAMU

pTolosa.Egunekoa: Morant, R.
Zabalarreta Lorategiak, 1. 943
67 38 49. Gauekoa: Olarreaga,
M. Martin J. Iraola etorbidea, 10.
943 67 24 38 
pLeitza.Campos, M.Z.
Elbarren, 52. 112.

HITZAk ez du bere gain hartzen
egunkarian adierazitako esa-
nen eta iritzien erantzukizunik.


